
SIRBI I PROTEHÁ 

 
 

Djasabra mardugá alrededor di 02.34’or, Sentral di polis a dirigí un unidat ku urgensia na e 

krusada Gosieweg / Prairiweg   pa un aksidente entre un outo i un motosaikel. 

Na yegada di e patruya nan a topa ku un hòmber drumi abou ku múltiple herida na su 

kurpa. 

For di un investigashon preliminar ku polis a realisá na e sitio, a sali na kla ku shofùr di un 

outo(1)  tabata kore riba e kaminda ariba menshoná  den direkshon Rio Canario. Ora e la 

yega na e krusada Gosieweg / Prairiweg e la lora na man robes pa drenta Prairiweg nèt na 

momentu ku e motosaikel tabata aserkando for di direkshon kontrali. Konsekuentemente e  

motosaikel a dal den e outo(1).  Dor di e impakto aki e motosiklista a bai kai riba e otro 

banda di kaminda nèt na momentu ku un otro outo(2) tabata aserkando. E outo aki a 

alkansá e motosiklista. 

Ku urgensia a transportá e víktima (motosiklista) ku ambulans pa Poliklínika di SEHOS. 

Alrededor di 03.17’or polis a haña notifikashon ku e víktima Sedric Johannes Schotborg 

nasé na Kòrsou 24 yüni 1966 a fayesé a konsekuensia di múltiple leshon ku e la risibí dor di 

e aksidente. 

Riba órden di Fiskal di Ministerio Públiko a konfiská e kurpa di e víktima pa mas 

investigashon.  

 

 

 

 

 

 

Nota pa redakshon – no pa publikashon 

Pa mas informashon bo por tuma kontakto ku Departamentu di Komunikashon i Prevenshon na e numbernan di telefòn 

ariba menshoná.  

Orario:  djaluna pa djabièrnè di 8.00 – 22.00 or’; 

djasabra di 9.00 – 13.00 or’ ; 

djadumingu di 18.00 – 22.00 or’.  

Por yama durante di dia pa hasi entrevista i despues di 22.00 or’ por tuma kontakto (ku Bosero i Hefe di Departamentu di 

Komunikashon i Prevenshon) na number di telefòn 510-2715. 

